
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar it-twaqqif ta' strateġija Ewropea għall-ġestjoni, il-kontroll u għall-qerda possibbli 
taż-żunżan bagħal ażjatiku (Vespa velutina nigrithorax)1

1. Qed jitfaċċaw parassiti u speċi invażivi ġodda bħala riżultat tal-globalizzazzjoni u t-tibdil 
fil-klima.

2. Huwa maħsub li ż-żunżan bagħal ażjatiku (Vespa velutina nigrithorax) tfaċċaw fl-Ewropa 
wara li reġini tal-ispeċi li kienu f'ibernazzjoni kienu importati b'mod aċċidentali 
f'kontenituri tal-pjanti li oriġinaw miċ-Ċina. L-ewwel bejta nstabet fi Franza fl-2005.

3. Iż-żunżan bagħal ażjatiku issa jinsab fi Franza, tul il-kosta tal-Kantabrija ta' Spanja u fit-
Tramuntana tal-Portugall, kif ukoll fil-Belġju u fl-Italja.

4. Il-Vespa velutina nigrithorax tħarbat il-popolazzjonijiet ta' bosta speċi ta' insetti indiġeni, 
b'mod partikolari naħal u insetti oħra li jdakkru.

5. Dan qed jikkawża telf kbir finanzjarju fl-agrikoltura, b'mod partikolari fis-setturi tat-
trobbija tan-naħal u tal-frott.

6. Il-Kummissjoni hija mistiedna tistudja strateġija Ewropea għall-ġestjoni, il-kontroll u 
għall-qerda possibbli tal-Vespa velutina nigrithorax li ma tinvolvix l-użu tal-pestiċidi u li 
ma tipperikolax naħal jew predaturi naturali tagħhom, iżda li tistabbilixxi l-arranġamenti 
neċessarji f'termini ta' koordinazzjoni, kontroll u riċerka.

7. Il-Kummissjoni hija msejħa tidentifika finanzjament suffiċjenti għar-riċerka fuq il-bażi ta' 
kriterji stipulati fil-punt 6.

8. Il-Kummissjoni hija msejħa tidentifika finanzjament għal assistenza finanzjarja lil dawk li 
jrabbu n-naħal sabiex itaffi d-dannu kkawżat mill-Vespa velutina nigrithorax.

9. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


